
ímóti er talan um ein bata.  
– Tað gongur ikki altíð so væl at 

drepa grind í Klaksvík. Borðoyarvík 
var ein stórur bati í mun til tað, ið 
oft ani gongur fyri seg í Klaksvík, 
sig ur sýslumaðurin. 

Gott grindaár 
Sum heild letur sýslumaðurin væl 
at grindaárinum higartil . Fimm 
ferðir hava grinda boð verið í Norð-
oyggj um, og hvørja ferð hevur 
tað eydnast at hild ið grindini til. 
Umframt tí einu grind ina í Borð-
oy ar vík, so er grind hild in til fýra 
ferð ir í Hvannasundi, har ímill um 
størsta grindin í ár, tá 191 hval ir 
løgdu beinini 17. juli. 

– Vit hava latið øllum Norð-
oyggj um grind í ár, so tað er nokk 
til av grind í Norð oyggjum. Allir 
borg ar ar í Norð oyggjum hava fing-
ið  heima part. Tey, ið hava ver ið í 
grind, hava fingið nógva grind, og 
tey, sum ikki hava verið í grind, 
hava eisini fingið, sigur Karl Jo-
han sen. 

Umframt fleiri grindir, so eru 
fleiri springarar eisini dripnir í 

ár, og hevur tað skapt eitt ávíst 
kjak millum manna, um tað ikki 
er nokk at drepa grind og bara 
lata springarar fáa frið, so at man 
ikki skapir óneyðuga øsing millum 
mót mæl is fólk. Sýslumaðurin 
sigur, at fyri hansara viðkomandi, 
so má hann fylgja lógini, men at 
tað kem ur fyri, at hann gevur boð 
um at lata smærri bólkar fara. 

– Í lógini stendur beinleiðis, at 
man drepur grind, springarar og 
hvess ing, og at alt verður viðgjørt 
við býti og øðrum á sama máta. 
Men eg havi tí hugsan, at um ein 
bát ur boðar frá einum lítlum bólki 

av springarum, so biði eg teir um at 
lata teir fáa frið, sigur sýslu mað ur-
in og trívur í eitt dømi at greiða frá 
støðu takanini.

– Tað gevur onga meining at 
koma inn í Klaksvík við 10-15 
spring ar um, meðan fleiri túsund 
fólk standa og taka ímóti. Men 
er tað ein stórur bólkur, so er tað 
upp til finningarbátin og grinda-
for menninar at taka støðu til, um 
teir reka teir inn ella ikki. 

Grind hevur altíð verið seld 
Veruligt kjak stóðst á sosialum 
miðl um fyri nøkrum vikum síðan, 

tá ein føroyingur valdi at seta 
spring ara tvøst til sølu á Facebook 
fyri 675 krónur fyri kiloið. Nógv 
funn ist at hesum, og vístu á, at 
før oy ingar fyri útheiminum verja 
grinda dráp við, at eingin selur slíkt 
fyri vinning. 

Karl Johansen er tó ikki samdur 
við hesum sjónarmiði, og vísir á, at 
grind altíð hevur verið seld, og tað 
einasta, ið er broytt, er mátin selt 
verður uppá. 

– Eg skilji ikki øsingina av, at 
fólk selja grind. Tað eru fólk, ið 
dáma væl grind, men ikki hava 
møgu leikan at fara í grind. So fara 

tey í staðin oman í Vágsbotn at 
keypa sær eitt kók, og tað halda øll 
vera fínasta lagi, men so skjótt tað 
kem ur út á Facebook, so er øgiligur 
rør ing ur í, sigur Karl Johansen.  

Hóast sýslumaðurin ikki sær 
nak að galið í at drepa grind, so er 
hann sjálvur givin at selja grindina, 
ið hann sum sýslumaður, sambært 
grinda lógini, hevur rætt til. 

– Sýslumaðurin kann selja av-
lops grind fyri at dekka tær út-
reiðsl ur, ið standast av grind. Tað er 
man givin við, men býtir held ur so 
nógv sum gjørligt út. Í stað in taka 
komm unurnar sær av út reiðsl un-
um. Tað er gjørt fyri at steðga, at 
fólk keypa nógva grind fyri at gera 
hand il við tí, sigur Karl Johansen 
og leggur afturat. 

– Í Norðoyggjum er tað soleiðis, 
at øll tey, ið hava áhugað í grind og 
melda seg til fáa grindapart. So eg 
havi aldrin tíma hatta við at selja 
grind, tí tað endar bara hjá teimum, 
ið hava  handil fyri eyga.

Eg skilji ikki øsingina av, at fólk selja 
grind. Tað eru fólk, ið dáma væl grind, 
men ikki hava møguleikan at fara 
í grind. So fara tey í staðin oman í 
Vágsbotn at keypa sær eitt kók, og tað 

halda øll vera fínasta lagi, men so skjótt tað kemur 
út á Facebook, so er øgiligur røringur í

– Nú blíva hvalirnir nógv skjótari og 
meira humant avlívaðir, sigur  Karl 

 Johansen, sýslu maður í Norðoyggjum


